
Հիմք ընդունելով Հայաստանի Հանրապետության քաղաքացիական օրենսգրքի 63-րդ հոդվածի 1-ին մասը, 64-րդ հոդվածի 1-ին մասը, «Բաժնետիրական ընկերությունների մասին» Հայաստանի Հանրապետության օրենքի 19-րդ, 67-րդ և 68-րդ հոդվածները` Հայաստանի Հանրապետության կառավարությունը որոշում է.

1. «Նորք» հոգեբուժական կենտրոն»՝ 100 տոկոս պետական բաժնեմասով  փակ բաժնետիրական ընկերությունը (գտնվելու վայրը՝ ՀՀ, ք. Երևան, Գ. Հովսեփյան 32/6, գրանցման համարը՝ 222.120.804400) և «Նուբարաշեն» հոգեբուժական կենտրոն»՝ 100 տոկոս պետական բաժնեմասով   փակ բաժնետիրական ընկերությունը (գտնվելու վայրը՝ ՀՀ, ք. Երևան, Նուբարաշեն ավան, թիվ 1/3, գրանցման համարը՝ 222.120.804401) միաձուլման ձևով վերակազմակերպել` ստեղծելով «Հոգեկան առողջության պահպանման ազգային կենտրոն»՝ 100 տոկոս պետական բաժնեմասով փակ բաժնետիրական ընկերություն:
2. Սահմանել, որ 
1) «Հոգեկան առողջության պահպանման ազգային կենտրոն» փակ բաժնետիրական ընկերությունը հանդիսանում է «Նորք» հոգեբուժական կենտրոն» և «Նուբարաշեն» հոգեբուժական կենտրոն» փակ բաժնետիրական ընկերությունների իրավահաջորդը և դրանց իրավունքներն ու պարտականությունները անցնում են «Հոգեկան առողջության պահպանման ազգային կենտրոն» փակ բաժնետիրական ընկերությանը (այսուհետ՝ Ընկերություն)՝ փոխանցման ակտին համապատասխան,
2) «Հոգեկան առողջության պահպանման ազգային կենտրոն» փակ բաժնետիրական ընկերության բաժնետոմսերի քանակը կազմում է 69,610 հատ, բաժնետոմսի անվանական արժեքը` 1,429.58 ՀՀ դրամ և կանոնադրական կապիտալի չափը` 99,513,063.8 ՀՀ դրամ:
3.  Ընկերության՝ Հայաստանի Հանրապետության սեփականություն հանդիսացող բոլոր 100 տոկոս բաժնետոմսերի կառավարման լիազորությունը և «Բաժնետիրական ընկերությունների մասին» Հայաստանի Հանրապետության օրենքի 12-րդ հոդվածի 3-րդ կետով սահմանված մյուս լիազորությունները վերապահել Հայաստանի Հանրապետության առողջապահության նախարարությանը:
4. Հայաստանի Հանրապետության առողջապահության նախարարին՝ սույն որոշումն ուժի մեջ մտնելուց հետո եռամսյա ժամկետում՝

1) հաստատել միաձուլման պայմանագիրը, փոխանցման ակտը, միաձուլման կարգը և պայմանները, բաժնետոմսերի փոխարկման կարգը, Ընկերության կանոնադրությունը,
2) ապահովել սույն որոշման 1-ին կետից բխող գույքային իրավունքների և կանոնադրության գրանցումը, ինչպես նաև «Նորք» հոգեբուժական կենտրոն» և «Նուբարաշեն» հոգեբուժական կենտրոն» փակ բաժնետիրական ընկերությունների գործունեույթան դադարեցման պետական գրանցումը ` Ընկերության հաշվին:
ՀՀ առողջապահության նախարար Լևոն Ալթունյան
ՀԻՄՆԱՎՈՐՈՒՄ

«ՆՈՐՔ» ՀՈԳԵԲՈՒԺԱԿԱՆ ԿԵՆՏՐՈՆ» ԵՎ «ՆՈՒԲԱՐԱՇԵՆ» ՀՈԳԵԲՈՒԺԱԿԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐԸ
ՄԻԱՁՈՒԼՄԱՆ ՁԵՎՈՎ ՎԵՐԱԿԱԶՄԱԿԵՐՊԵԼՈՒ ԵՎ «ՀՈԳԵԿԱՆ ԱՌՈՂՋՈՒԹՅԱՆ ՊԱՀՊԱՆՄԱՆ ԱԶԳԱՅԻՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆ ՍՏԵՂԾԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 
1. Անհրաժեշտությունը

«Նորք» հոգեբուժական կենտրոն» և «Նուբարաշեն» հոգեբուժական կենտրոն» փակ բաժնետիրական ընկերությունները միաձուլման ձևով վերակազմակերպելու և «Հոգեկան առողջության պահպանման ազգային կենտրոն» փակ բաժնետիրական ընկերություն ստեղծելու մասին» Հայաստանի Հանրապետության կառավարության որոշման նախագծի ընդունումը պայմանվորված է «Նորք» հոգեբուժական կենտրոն» և «Նուբարաշեն» հոգեբուժական կենտրոն» փակ բաժնետիրական ընկերությունների ինքնուրույն գործունեության ոչ նպատակահարմարության և ՀՀ առողջապահության նախարարության ենթակայության կառույցների գործունեության օպտիմալացման անհրաժեշտությամբ:

  2.Ընթացիկ իրավիճակը և խնդիրները
ՀՀ առողջապահության նախարարի 2017 թվականի մայիսի 16-ի թիվ 1610-Ա հրամանով ստեղծվել է Հոգեբուժական բժշկական օգնության և սպասարկման ծառայության օպտիմալացման վերաբերյալ ներակայացված առաջարկությունների իրականացման նպատակով աշխատանքային խումբ: Կատարված ուսումնասիրությունների արդյունքում՝ խմբի կողմից որոշում է կայացվել  «Նորք» հոգեբուժական կենտրոն» և «Նուբարաշեն» հոգեբուժական կենտրոն» փակ բաժնետիրական ընկերությունների առանձին գործելու աննպատակահարմարության վերաբերյալ:

Այսպես.

«Նորք» հոգեբուժական կենտրոն» փակ բաժնետիրական ընկերություն.

	1.
	Սահմանված մահճակալների թիվ 
	120

	2.
	Կենտրոնի զբաղեցրած հողատարածք
	2,766 հա

	3.
	Հիմնական մասնաշենքերի մակերես
	4.819,2 քմ

	4.
	Օժանդակ շինությունների մակերես
	2.024,2 քմ

	5.
	Մահճակալների ծանրաբեռնվածությունը 23.05.2017 դրությամբ
	100


Հիմնական և մանկական մասնաշենքերերի նկարագիր՝


Հիմնական մասնաշենքը իրենից ներկայացնում է քարե կրող պատերով վերգետնյա եռահարկ, կիսանկուղային և նկուղային հարկերով շինություն: Շենքը ունի ամբողջական հիմնանորոգման անհրաժեշտություն:


Մանկական մասնաշենքը մեկհարկանի, մասամբ մանսարդային հարկով շինություն է: Շենքը հիմնանորոգման անհրաժեշտություն չունի: 

 «Նուբարաշեն» հոգեբուժական կենտրոն» փակ բաժնետիրական ընկերություն

	1.
	Սահմանված մահճակալների թիվ 
	350

	2.
	Կենտրոնի զբաղեցրած հողատարածք
	7,200 հա

	3.
	Հիմնական մասնաշենքերի մակերես
	18.392,9 քմ

	4.
	Օժանդակ շինությունների մակերես
	2.476,2 քմ

	5.
	Մահճակալների ծանրաբեռնվածությունը 25.05.2017 դրությամբ
	303*


*Զորակոչի բաժանմունք _ 3, ԴՀՓ և ՀԲ բաժանմունք _ 65, հիմնական բաժ. _ 235: 

Հիմնական, վարչական և ԴՀՓ ու ՀԲ (մեկուսարան) մասնաշենքերերի նկարագիր՝


Հիմնական մասնաշենքը (11.629 քմ) իրենից ներկայացնում է վերգետնյա երկու հարկանի, մասամբ կիսանկուղային հարկով և ամբողջությամբ նկուղ-ապաստարան հարկով  շինություն: Շենքը ունի մասնակի հիմնանորոգման  և մեծամասամբ վերանորոգման անհրաժեշտություն:


Մեկուսարան մասնաշենքը (3.572 քմ) իրենից ներկայացնում է երկհարկանի` 2.116,0 քմ, նկուղային հարկով` 1.006 քմ և մասամբ ձեղնահարկով` 450 քմ շինություն, որտեղ ծավալված է 70 մահճակալ:  

Վարչական մասնաշենքը (3.191 քմ) քառահարկ շինություն է, նկուղային հարկով` 463 քմ, ձեղնահարկով` 506.6 քմ և առաջին հարկին կից դահլիճով` 293 քմ՝ արդյունքում վարչական մասի համար շահագործվող մակերեսը  կազմում է 1.929 քմ: 

Օրական մեկ հիվանդին բաժին ընկնող ծախսեր
	Հ/հ
	Մեկ հիվանդին բաժին ընկնող`
	Ավան
	Նորք
	Նուբարաշեն
	Սևան
	Միջին

	1
	Oրական ընդհանուր ծախս /հազ. դր/
	10,24
	11,39
	7,50
	4,79
	6,85

	2
	Անձնակազմի հաստիք /հատ/
	1,39
	1,96
	1,06
	0,52
	0,92

	4
	Ննջասենյակի մակերես /ք.մ./*
	7,0
	7,2
	9,0
	3,9
	6,8

	5
	Օրական կոմունալ ծախս /հազ. դրամ/
	0,55
	0,66
	0,44
	0,20
	0,36

	6
	Օրական դեղորայքի ծախս /հազ. դրամ/
	0,23
	0,25
	0,36
	0,23
	0,27


Այսինքն` «Նորք» հոգեբուժական կենտրոնում օրական 1 հիվանդին բաժին ընկնող ծախսը ամենաբարձրն է: 
«Նորք» հոգեբուժական կենտրոնն ունի լրացուցիչ առավելագույնը մինչև 100 հիվանդ ընդունելու հնարավորություն, Ավանը՝ 207, Նուբարաշենը՝ 245:
«Նորք» հոգեբուժական կենտրոնի շենքը կապված վերջինիս գտնվելու վայրի հետ ունի արդյունավետ օգտագործման հնարավորություն: Շենքը ՀՀ ԿԱ պետական գույքի կառավարման վարչությանը հանձնելու դեպքում վաճառքի տեսանկյունից այն գտվում է բարենպաստ պայմաններում: 
Շարժական և անշարժ գույքի օտարման դեպքում հնարավոր է ստանալ շուրջ 530 մլն ՀՀ դրամ:
Միաձուլման արդյունքում տնտեսվող գումարի չափը կկազմի տարեկան շուրջ 300 մլն ՀՀ դրամ, որից՝ 100 մլն ՀՀ դրամը կհատկացվի «Ավանի» հոգեկան առողջության կենտրոնում և Հոգեկան առողջության պահպանման ազգային կենտրոնում առկա խնդիրների լուծմանը, մասնավորապես` ջերմոցներով և արևային մարտկոցներով հագեցմանը: 
Մնացած 200 մլն ՀՀ դրամից 100 մլն-ը կհատկացվի ՀՀ-ում հոգեբուժական ծառայության բարելավմանը, իսկ մնացած 100 մլն ՀՀ դրամը` առողջապահական այլ ծառայություններին, մասնավորապես հեմոդիալիզի ծրագրում առկա դեֆիցիտի փակմանը: 

Աշխատանքային խմբի կողմից կատարված վերլուծությունը վկայում է, որ թեև Երևան քաղաքի հոգեբուժարանների միջին զբաղվածությունը կազմում է 73%, իսկ առավելագույը՝ 81%, այնուամենայնիվ առկա են չօգտագործվող ենթակառուցվածքներ, որտեղ հնարավոր է կազմակերպել հիվանդների ստացիոնար բուժումը: Մասնավորապես` տեղում իրականացված ուսումնասիրությունները ցույց են տվել, որ Ավանի և Նուբարաշենի հոգեբուժարաններում առկա են ազատ, ջեռուցվող բաժանմունքներ, որոնք չեն օգտագործվում: Ուստի, ըստ անհրաժեշտության այս 2 բաժանմունքներում մասնակի վերանորոգումից հետո կարող են ծավալվել բավարար քանակությամբ մահճակալներ: 

Այսպիսով, միաձուլումը չի անդրադառնա բժշկական օգնության և սպասարկման կազմակերպման գործընթացի, բժշկական օգնության որակի, ինչպես նաև անընդհանտության վրա` ըստ բժշկական ցուցումների հիվանդները կշարունակեն ստանալ անհրաժեշտ ծավալով մասնագիտացված ստացիոնար բժշկական օգնություն:

3.Նախագծի մշակման գործընթացում ներգրավված ինստիտուտները և անձինք

Իրավական ակտի նախագծի մշակումն իրականացվել է Հայաստանի Հանրապետության առողջապահության նախարարության աշխատակազմի իրավաբանական վարչության կողմից:

4. Կարգավորման նպատակը և ակնկալվող արդյունքը
Նախագծի ընդունման արդյունքում ակնկալվում է առողջապահական համակարգում առկա ռեսուրսների առավել նպատակային օգտագործում և ՀՀ առողջապահության նախարարության ենթակայության կառույցների գործունեության օպտիմալացում:
ՏԵՂԵԿԱՆՔ

Իրավական ակտերում փոփոխություններ և լրացումներ
կատարելու դեպքում ՀՀ պետական բյուջեում ծախսերի կամ եկամուտների ավելացման կամ նվազեցման մասին
«Նորք» հոգեբուժական կենտրոն» և «Նուբարաշեն» հոգեբուժական կենտրոն» փակ բաժնետիրական ընկերությունները միաձուլման ձևով վերակազմակերպելու և «Հոգեկան առողջության պահպանման ազգային կենտրոն» փակ բաժնետիրական ընկերություն ստեղծելու մասին» Հայաստանի Հանրապետության կառավարության որոշման նախագծի ընդունման դեպքում պետական բյուջեում ծախսերի կամ եկամուտների էական ավելացումներ կամ նվազեցումներ չեն սպասվում:
ՏԵՂԵԿԱՆՔ
Իրավական ակտերում փոփոխություններ և լրացումներ
կատարելու անհրաժեշտության մասին
«Նորք» հոգեբուժական կենտրոն» և «Նուբարաշեն» հոգեբուժական կենտրոն» փակ բաժնետիրական ընկերությունները միաձուլման ձևով վերակազմակերպելու և «Հոգեկան առողջության պահպանման ազգային կենտրոն» փակ բաժնետիրական ընկերություն ստեղծելու մասին» Հայաստանի Հանրապետության կառավարության որոշման նախագծի ընդունման դեպքում այլ իրավական ակտերում լրացումներ կամ փոփոխություններ կատարելու անհրաժեշտություն չկա:
